
Hegðun 
Kylfingar sýnið öðrum tillitssemi, prúðmennsku og kurteisi.  Komið fram við alla félagsmenn 
sem jafningja, óháð kyni, trúarbrögðum, stjórnmálaskoðunum, litarhætti og kynhneigð.  
Farið eftir fyrirmælum starfsmanna. 

Klæðnaður 
Kylfingar skulu vera snyrtilega klæddir á golfvellinum. Denim gallabuxur eru ekki leyfðar. 
Notið ekki skó sem geta valdið skemmdum á flötum.  
 
Öryggi 
Sýnið ávallt ýtrustu varkárni þegar þið sveiflið kylfunni. Sláið ekki fyrr en þeir, sem á undan 
fara, eru komnir úr höggfæri. Kallið „FORE“ ef minnsta hætta er á að bolti ykkar geti hitt 
einhvern. Vallarstarfsmenn við vinnu eiga allan rétt, bíðið ávallt eftir merki þeirra.  Kylfingar 
eru sjálfir ábyrgir fyrir tjóni sem kunna að valda.  
 
Leikhraði 
Leikið án tafar, haldið í við hollið á undan ykkur. Að öllu jöfnu er spilað „Ready golf“ – Fyrstur 
kemur fyrstur slær. En gætið ávallt fyllsta öryggis. Hleypið fram úr ef þið dragist aftur úr um 
eina holu, eða bolti er týndur og ekki auðfundinn. Yfirgefið flötina um leið og leik er lokið á 
henni og skráið skorið á næsta teig. 
Kylfingar eru hvattir til að taka upp bolta sinn ef ljóst er að punktur muni ekki nást og 
þrýstingur er á leikhraða á vellinum.  

Golfvöllurinn 
Gangið vel um völlinn! 

 Setjum allt rusl, s.s. bréf, plast, dósir, tóbaksbagga og sígarettustubba í flokkunarstöðvar. 
 Farið eftir vegvísum og umferðarmerkjum og hlífið viðkvæmum svæðum.  
 Leggið torfusnepla aftur í kylfufarið.  
 Rakið yfir öll ummerki í sandinum og leggið hrífuna í glompuna, þvert á stefnu 

brautarinnar.  
 Enginn hefji leik nema með flatargaffal í vasanum, skimið eftir og lagið þau boltaför sem 

þið sjáið á flötinni.  
 Farið ekki með golfpoka eða kerrur inn á flatir, teiga eða milli glompu og flatar. 

Forgangsröð 
Að öllu jöfnu skal hefja leik á 1. teig á báðum völlum (Leirdalsvelli og Mýrinni) og á 
álagstímum skulu 4 vera í ráshóp og leikmenn skulu ekki fara einir út. Leikmenn, sem spila 
einir, hafa engan forgang. 

Takmarkanir 
Kylfingar, sem ekki hafa skráða forgjöf, skulu ávallt leika af teigum 41 á Mýrinni. Til að leika 
Leirdalsvöll þarf að hafa gilda forgjöf og leikreynslu til að halda leikhraða.  

Mikilvægt er að kylfingar leiki af þeim teigum sem henta þeirra högglengd og getu. Sjá mynd 
með viðmiðum um teigaval: 

 

 

Vallareftirlit 
Eftirlit með leik, leikhraða og umgengni á vellinum er í höndum vallareftirlits. Kylfingum ber 
að framvísa persónuskilríkjum ef vafi leikur á félagsaðild. 
Bannað er að ,,lána“ félagsaðild sína með því að skrá sig á rástíma og leyfa öðrum að leika 
undir sínu nafni. Slíkt brot getur falið í sér brottvísun úr GKG. Þeir sem leika velli GKG er skylt 
að hlíta fyrirmælum vallareftirlits. 

 Brot á ofangreindum reglum og tilmælum geta varðað við skilyrðislausa brottvísun af 
svæði golfklúbbsins.     
 
 


